
Іс-шара барысында жаңа
қатысушыларға қауымдастықтың
миссиясы, қызметінің негізгі
бағыттары және оқырмандық
мәдениетті ілгерілетуге
бағытталған ағымдағы жобалар
таныстырылды. Кездесудің
екінші бөлігі нетворкинг
форматында өтіп, студенттер
интерактивті викториналар мен
интеллектуалдық ойындарға
қатысу арқылы бір-бірімен
жақынырақ танысуға мүмкіндік
алды. Ең белсенді қатысушылар
естелік сыйлықтармен
марапатталды.

BOOK CLUB-ҚА
ҚОШ КЕЛДІҢІЗДЕР 
Жаңа оқу жылының басталуына орай 29
қыркүйекте Book Club-тың таныстыру
кездесуі өтті.

Айына екі рет Book Club мүшелері
тыныш әрі жайлы ортада көркем және
ғылыми-көпшілік әдебиеттерді
талқылау үшін бас қосады.
7, 28 қазан және 11 желтоқсан
күндері SDU Ғылыми кітапханасы
Book Club-пен бірлесе отырып “Book
Discussion” аясында Николас
Спаркстың «Спеши любить» және
Дулат Исабековтың «Қарғын», Мэг
Джейдің «Важные годы Почему не
стоит откладывать жизнь на
потом» кітаптарына талқылау өткізді.
Іс-шараның мақсаты — SDU
студенттері мен қызметкерлері
арасында оқу мәдениетін дамыту.
Клуб қатысушылары аталған
кітаптарды қызығушылықпен оқып, өз
ойларымен бөлісті, түрлі сұрақтарға
жауап берді, ал ең белсенді
оқырмандар кішігірім сыйлықтармен
марапатталды.

ӘДЕБИЕТТЕРДІ
ТАЛҚЫЛАУ

24 қараша күні Book Club
ұйымдастырған кітап
талқылаудың жаңа форматы
өтті. Әдеттегі кездесулерден
айырмашылығы, мұнда
қатысушылар бір ғана кітапты
талдамай, әрқайсысы соңғы
оқыған шығармалары туралы
әңгімелеп, өздерінің сүйікті
кітаптары жайлы
әсерлерімен бөлісті.
Мұндай формат бір кездесудің
өзінде әртүрлі жанрлар мен
авторларды қамтуға мүмкіндік
берді. Қатысушылар кітап
ұсыныстарымен алмасып,
өздерінің оқырмандық
талғамдарын ортаға салды.
Іс-шара серпінді және
шабыттандыратын
атмосферада өтіп, оқу
мәдениетін нығайтуға және
қауымдастық ішіндегі өзара
байланыстарды күшейтуге
ықпал етті.

ОҚЫРМАН
ТАҢДАУЫ

Күзгі семестр барысында SDU Ғылыми
кітапханасы Book Club-пен бірлесе
отырып, студенттер мен университет
қызметкерлерін біріктірген кітап алмасу
(Bookcrossing) іс-шараларын
ұйымдастырды. Бұл бастама оқу
мәдениетін дамытуға, кітап алмасуға және
саналы тұтыну идеяларын қолдауға
бағытталды.
Алғашқы кітап алмасу 13–20 қазан
аралығында өтіп, семестрдің басталуына
орай ұйымдастырылды. Қатысушылар
жеке кітап қорларын жаңартып, оқылған
кітаптарға «екінші өмір» сыйлау
мүмкіндігіне ие болды. Іс-шара аясында
шамамен 350 кітап жиналып, бағдарлама
интерактивті іс-шаралар, байқаулар және
жүлде ұтыс ойындарын қамтыды.
Желтоқсан айында кітап алмасу «Құпия
кітап сыйлығы» атты жаңа форматта
жалғасын тапты. Барлық кітаптар оралып,
қатысушылар өздеріне қандай кітап
бұйырғанын тек алмасу сәтінде ғана білді.
Бұл формат университет қауымдастығы
арасында үлкен қызығушылық тудырды.
Жалпы саны 320-ға жуық кітап жиналып,
SDU Ғылыми кітапханасы мен Book Club
ұйымдастыратын оқу бастамаларына
деген тұрақты қызығушылықты көрсетті.

КІТАП АЛМАСУ

10–22 қараша аралығында Book Club мүшелері мен студенттік
қауымдастық «Readathon» марафонына қатысты. Бұл бастама оқу
тәртібін қалыптастыруға және мәтінді сыни тұрғыдан талдау
дағдыларын дамытуға бағытталды.

Жоба форматы бойынша қатысушылар күн сайын өздері таңдаған әдеби
шығармаларды оқып, оқу барысының нәтижелерін тіркеп отырды.
Челлендждің маңызды талабы оқылған материалдар бойынша
аналитикалық шолулар дайындау болды.

«Readathon» қорытындысы марапаттау рәсімімен аяқталып,
белсенділігімен және шолуларды жазуда шығармашылық көзқарас
танытқан қатысушылар арнайы атап өтілді.

ОҚУ МӘДЕНИЕТІН ДАМЫТУ:
«READATHON» МАРАФОНЫ АЯҚТАЛДЫ

5https://library.sdu.edu.kz/

EASE THE SQUEEZE WEEK
18–19 желтоқсан күндері SDU
Ғылыми кітапханасы Ease the
Squeeze Week атты шығармашылық
әрі демалысқа бағытталған іс-шара
өткізді. 
Іс-шараның мақсаты студенттерге
жағымды және миды демалутуға
тиімді атмосфера құру болды, бұл
студенттерге емтихан кезеңіндегі
қарбаластан сәл алыстап,
шығармашылықтан ләззат алуға
және көңіл көтеруге мүмкіндік берді.

Қатысушылар үшін шамдарды
бояу, саздан бұйым жасау және
безендіру, пазл құрастыру,
акварельмен сурет салу, қолдан
білезік тоқу, үстел ойындары
және қына өнері сияқты түрлі
интерактивті және демалысқа
арналған белсенділіктер
ұсынылды.
Ease the Squeeze Week
студенттерді оқу жылының ең
қарқынды кезеңдерінде қолдауға
бағытталған игі университеттік
дәстүрдің бір бөлігіне айналды.

Тілдік даярлық ресурстарын
қамтамасыз етуге ерекше назар
аударылды: Traveller, Pathways
және Skillful сияқты заманауи
оқу серияларын қоса алғанда,
6,378 данадан тұратын оқу-
әдістемелік әдебиет сатып
алынды.

Барлық келіп түскен
басылымдар толық
библиографиялық өңдеуден
өтті, жүйелендірілді және
пайдаланушыларға оқу
залдарында қолжетімді.

Білім беру және ғылыми-зерттеу
процестерін ақпараттық қамтамасыз
ету мақсатында жоспарлы жұмыстар
аясында кітапхана қоры жаңа
басылымдармен толықты. 2025
жылы қазіргі заманғы ғылыми және
оқу әдебиеттерінің 1 198 атауы сатып
алынды.

КІТАПХАНА ҚОРЫ
ЖАҢАРТЫЛДЫ

КІТАПХАНА ҚОРЫН
ОҢТАЙЛАНДЫРУ
Кітапхана қорын жаңарту және сапасын
арттыру бойынша жоспарлы іс-шаралар
аясында ескірген басылымдарды есептен
шығару жұмысы жүргізілді. 2025 жылы 25 642
дана әдебиет есептен шығарылды.

Ғылыми және ақпараттық маңызын
жоғалтқан (моральдық тұрғыдан ескірген),
сондай-ақ физикалық тозу деңгейі жоғары
(ескі, жарамсыз) басылымдар білім беру
процесінде әрі қарай пайдалануға мүмкіндік
болмағандықтан есептен шығарылды.

ЭЛЕКТРОНДЫ КАТАЛОГТАҒЫ
БИБЛИОГРАФИЯЛЫҚ ЖАЗБАЛАРДЫ
ӨҢДЕУ

Ақпараттық қызмет көрсету сапасын
арттыру мақсатында SDU Ғылыми
кітапханасының электрондық
каталогын жаңарту бойынша ауқымды
жұмыс жүргізілді. Қорды толықтыру
бөлімінің мамандары 3,001 каталог
жазбасын тексеріп, өңдеді.

Атқарылған жұмыстың кешені:
библиографиялық
сипаттамаларды тексеру
және түзету
(тақырыптардағы,
жауапкершілік туралы
мәлімдемелердегі және
жарияланым деректеріндегі
дәлсіздіктерді жою);
жазбаларды жетіспейтін
элементтермен толықтыру;
қайталанатын жазбаларды
анықтау және жою.

Бұл жұмыс электрондық каталогтағы деректерді қордың нақты
жағдайымен толық сәйкестендіруге мүмкіндік беріп, пайдаланушылар
үшін ақпараттық іздеудің өзектілігі мен дәлдігін айтарлықтай арттырды.

ЖОҒАЛҒАН КІТАПТАРДЫҢ ОРНЫН
ТОЛТЫРУ
Кітапхана қорының сақталуын қамтамасыз ету шарасы аясында жоғалған
әдебиеттерге байланысты шығынды өтеу жұмыстары жүргізілді.
Есептік кезеңде пайдаланушылар жоғалған материалдардың орнына
теңдестірілген басылымдарды әкеліп тапсырды. Жоғалған
материалдардың орнына кітапхана профиліне және өзектілік талаптарына
сәйкес 102 дана жаңа басылым қорға қосылды.

СЫЙҒА БЕРІЛГЕН
КІТАПТАРДЫ ҚАБЫЛДАУ
Кітапхана қорын қалыптастырудағы
маңызды бағыттардың бірі – сыйлық
ретінде келген басылымдармен
жұмыс. Серіктес ұйымдар,
профессорлық-оқытушылық құрам
және жеке тұлғалармен
ынтымақтастық нәтижесінде 591
дана әдебиет түсті.

Сыйлық негізінде алынған барлық
басылымдар профильдік іріктеуден
өтті, есепке алынып, кітапхананың
жалпы қорына енгізілді.

2025 ЖЫЛҒЫ СИЛЛАБУСТАРДЫҢ
КІТАППЕН ҚАМТАМАСЫЗ ЕТІЛУІН
ТАЛДАУ
Сатып алу жоспарын жасау және оқу процесін қамтамасыз ету талаптарын
орындау мақсатында 497 пәннің білім беру бағдарламасы талданды.
Мониторинг нәтижесі бойынша өзекті әдебиеттерге қажеттілік анықталды
және 1,751 басылым атауларының тізімі қалыптастырылды. Бұл тізім
библиографиялық тұрғыдан өңделіп, қорды сатып алудың перспективалық
жоспарына енгізу үшін дайындалды.

Кездесу барысында Бизнес
мектебінің оқытушылары
бейнематериалдарды оқу
бағдарламаларына енгізу
тәжірибесін талқылап,
мультимедианың зерттеу мен
оқытудағы тиімділігін бағалады.
Нәтижесінде университетке 29
қыркүйек пен 20 қазан
аралығында JoVE-тің 25 000-
нан астам бейнематериалынан
тұратын толық мұрағатына
тестілік қолжетімділік ашылды.

SDU-ДЕ ӨТКЕН             СЕМИНАРЫ
25 қыркүйекте SDU Ғылыми кітапханасы JoVE платформасының өкілі Азги
Алмамедованың қатысуымен эксперттік семинар өткізді. JoVE -
MEDLINE/PubMed, Web of Science, Scopus, SciFinder және басқа да
халықаралық деректер базаларында индекстелетін, әлемдегі жетекші
рецензияланатын ғылыми бейнежурнал.

Сессияларда ғылыми ақпаратты тиімді іздеу стратегиялары, электрондық
ресурстарда жұмыс жасау жолдары және заманауи зерттеу сервистерін
қолдану тәсілдері талқыланды.
Осы тақырыптар кездесулердің негізгі мазмұнын құрап, қатысушылардың
зерттеу дағдыларын дамытуға бағытталды.

КІТАПХАНА СЕМИНАРЛАРЫ
Жаңа академиялық маусымның
басталуымен SDU Ғылыми
кітапханасы пайдаланушыларды
оқыту жұмыстарын жандандырды.
Қыркүйек айынан бастап
профессорлық-оқытушылық құрам,
магистранттар және докторанттар
үшін 5 семинар өткізілді

IPR MEDIA ӨКІЛДЕРІМЕН
АҚПАРАТТЫҚ СЕССИЯ
3 желтоқсан 2025 жылы SDU
Ғылыми кітапханасы IPR Media
компаниясының сарапшылары
қатысқан оқу-әдістемелік семинар
ұйымдастырды. 

Кездесу барысында академиялық
үдерістерді цифрландырудың
өзекті бағыттары таныстырылды.

Ақпараттық сессия барысында
келесі тақырыптар қарастырылды:

лицензияланған академиялық
контентке және заманауи білім
беру технологияларына
қолжетімділік;
оқу жоспарларын
автоматтандыруға арналған
модульдерді пайдалану;
бейіндік әдебиеттерді тиімді
іздеу алгоритмдері;
курстық және дипломдық
жұмыстарды әзірлеуде
цифрлық құралдарды қолдану.

Семинар қатысушылардың
біліктілігін арттыруға бағытталды,
іс-шара соңында тыңдаушыларға
арнайы сертификаттар
табысталды.

Платформа туралы толық ақпарат: 
e-uni.kz 

SDU РЕПОЗИТОРИЙІНІҢ
ӘДІСТЕМЕЛІК БАЗАСЫН ЖАҢАРТУ: 
КЕҢЕЙТІЛГЕН ІЗДЕУ НҰСҚАУЛЫҒЫ
SDU Репозиторийінің LibGuide
бөлімінде кеңейтілген іздеуді
пайдалану бойынша
жаңартылған нұсқаулық
жарияланды. «Пайдаланушы
нұсқаулығы – Кеңейтілген
іздеуді қалай орындау керек»
қойындысында сүзгілермен
жұмыс істеуді тез меңгеруге
көмектесетін қарапайым және
көрнекі материал ұсынылған.
Бұл жаңарту оқытушылар мен студенттерге қажетті материалдарды
репозиторийден жылдам әрі ыңғайлы табуға мүмкіндік береді.

11https://library.sdu.edu.kz/

SDU РЕПОЗИТОРИЙІНДЕ

SDU Репозиторийі бөлімі күн сайын жаңа материалдарды қабылдап,
өңдейді. Репозиторий қорына диссертациялар, ғылыми жұмыстар және
студенттердің мақалалары енгізіледі. Әрбір құжат жүйеленіп, тиісті түрде
өңделгеннен кейін платформаға орналастырылады.

Бүгінгі таңда SDU репозиторийінде 2000-нан астам академиялық жұмыс
қолжетімді, ал қор тұрақты түрде толықтырылып келеді.Репозиторий
материалдарымен және соңғы жаңартулармен келесі сілтеме арқылы
танысуға болады: https://repository.sdu.edu.kz/ 

 АСТАМ АКАДЕМИЯЛЫҚ ЖҰМЫС
ЖИНАҚТАЛДЫ

